
REPUBLIKA E SHQIPERISE

)
O’V;?)/s l\LO\”A\’ . . ..
MINISTRIA E SHENDETESISE DHE MBROJTJES SOCIALE
MINISTRI
URDHER

Nr. 636, daté 03.09.2018
PER

MIRATIMIN E RREGULLORES TIP TE FUNKSIONIMIT TE NDERMARRJEVE
SOCIALE

Né mbéshtetje t€ nenit 16, pika 2 té ligjit nr.65/2016 “Pér Ndérmarrjet Sociale né
Republiken e Shqipérisé,

URDHEROJ:

1. Miratimin e rregullores tip t& funksionimit t& Ndérmarrjeve Sociale né Republikén e
Shqipérisé, sipas tekstit gé i bashkélidhet kétij urdhéri.

2. Ngarkohet Drejtoria e Pérgjithshme e Politikave dhe Zhvillimit té Shéndetésisé dhe
Mbrojtjes Sociale pér zbatimin e kétij Urdhéri.

Ky udhézim hyn né fugi menjéheré pas botimit né Fletoren Zyrtare.

MINISTRI

OGERTA MANASTIRLIU

RREGULLORE TIP
PER FUNKSIONIMIN E NDERMARRJEVE SOCIALE NE REPUBLIKEN E
SHQIPERISE

KREU I
DISPOZITA TE PERGJITHSHME

Neni 1
Qéllimi

Kjo rregullore ka pér géllim pércaktimin e rregullave pér funksionimin e brendshém té
Ndérmarrjeve Sociale, pérshkrimin e rregullave té pérgjithshme té punés, standardet e etikés si
edhe parimet themelore té administrimit financiar dhe ményrén e menaxhimit té aseteve né njé
ndérmarrje sociale.

Neni 2
Statusi

1. Ndérmarrja Sociale ka vulén e stemén e saj;

2. Eshté i detyrueshém pérdorimi i emértimit “ndérmarrje sociale” né krah t& emrit t&
organizatés.

3. Veprimtaria e Ndérmarrjeve Sociale rregullohet me dispozitat e késaj rregulloreje,
legjislacionit pér ndérmarrjet sociale si edhe ligjit pér organizatat jofitimprurése.

Neni 3
Misioni

Misioni i ndérmarrjeve sociale éshté mbrojtja dhe pérfshirja sociale e grupeve té pafavorizuara

népérmjet:

a) gjenerimit té té ardhurave té tyre duke shitur produkte dhe ofruar shérbime, me géllim
sigurimin e vazhdimésisé dhe zgjerimin e saj;

b) ofrimit t& mundésive té punésimit pér personat, té€ ciléve mosha, shéndeti dhe gjendja
familjare nuk u lejon njé disponueshméri aktive né tregun e punés.

Neni 4
Fusha e zbatimit

Kjo rregullore zbatohet nga organet drejtuese dhe ekzekutive, punonjésit dhe personat e
angazhuar vullnetarisht né ndérmarrjet sociale dhe synon kryerjen e detyrave né pérputhje me
kété rregullore dhe legjislacionin né fugi.

KREU I
ORGANIZIMI DHE FUNKSIONIMI | NDERMARRJEVE SOCIALE

Neni 5
Organizimi

1.
2.

Ndérmarrjet Sociale funksionojné si organizata jo-fitimprurése.

Organizimi dhe funksionimi i ndérmarrjeve sociale béhet mbi bazén e parimit té
kolektivitetit sipas té cilit ndérmarrjet sociale pérfshijné né anétarsi dhe vendimmmarrje
aktoré té tjeré si punonjésit, vullnetarét, pérdoruesit e shérbimeve dhe blerésit e mallrave,
organet e geverisjes vendore dhe ¢do aktor tjetér i interesuar.

Neni 6
Detyrat e organit mé té larté vendimmarrés

Pérvec detyrave té péshkruara né ligjin pér organizatat jo fitimprurése, detyrat e organit mé té
larté vendimmarrés té ndérmarrjes sociale pérfshijné:

v

AN

AN

té sigurojé gé ndérmarrjet sociale té arrijné objektivat sic pércaktohen né ligjin pér
ndérmarrjet sociale dhe ligje té tjera pérkatése dhe té promovojné pjesémarrjen dhe
llogaridhénien;

té veprojé né té miré e interes té ndérmarrjes sociale dhe jo pér pérfitime personale;

té miratojné raportet periodike vjetore sipas pércaktimeve té ligjit pér ndérmarrjet sociale
dhe té sigurojné gé té dhénat e llogarive, té ardhurave vjetore dhe informacione té tjera té
lidhura me kéto té depozitohen né kohé né institucionet pérgjegjése;

té sigurojné gé burimet dhe pasurité e ndérmarrjeve sociale té jené t€ miré-menaxhuara dhe
té jené pérdorur me géllim arritjen e objektivave té saj;

té sigurojé se ndérmarrja sociale plotéson té gjitha detyrimet kontraktuale dhe detyrime té
tjera, duke pérfshiré edhe kontratat e punés, giramarrjes, kontratat e financimit dhe
marréveshjeve té licencimit apo pajisjes me licencé;

té caktojé politikat e pérgjithshme, objektivat afat-shkurtra, afat-mesme dhe afatgjata;

té identifikojé dhe diskutojé fusha té reja té ushtrimit té veprimtarisg;

té sigurojé sisteme efektive pér monitorimin dhe vlerésimin rregullisht té kryerjes sé punés
né ndérmarrjen sociale;

té mbikéqyré dhe mbéshtesé personelin dhe sigurojé gé si té punésuarit dhe vullnetarét té
trajtohen né né ményré té barabarté dhe té duhur;

té promovojé veprimtariné e ndérmarrjes sociale.

Neni 7
Organi ekzekutiv

1. Mbikqyrja e veprimtarisé sé pérditshme dhe ekzekutimi i programeve té organizimit dhe
drejtimit té ndérmarrjes sociale béhet nga organi mé i larté ekzekutiv.

2. Drejtori Ekzekutiv i ndérmarrjes sociale, pérvec detyrave té pérshkruara né ligjin pér
organizatat jofitimprurése, duhet té:

v

v
v

té sigurojé informacion té pérditésuar pér legjislacionin gé mund té ndikojé né punén dhe
drejtimin e ndérmarrjeve sociale, pér aq sa éshté e arsyeshme;

té kérkojné ndihmé profesionale shtesé nga eksperté té fushés, nése éshté e nevojshme;

té sigurojé se ndérmarrjet sociale kané politika dhe procedura efektive t€ mbrojtjes sé
shéndetit dhe sigurisé né puné gé mbulojné té gjitha aktivitetet e saj dhe se ato zbatohen e
monitorohen né ményré efektive;

té sigurojé gé organizata nuk diskriminon né ményré té paligjshme né punésim apo né
ofrimin e shérbimeve;

koordinojé marredheniet e punés midis personelit, vullnetaréve dhe personave té tjeré té

angazhuar né ndérmarrjen sociale duke evidentuar problematikat dhe ofruar zgjidhje
efektive dhe té pérshtatshme;

v’ té krijojé marrédhénie me ndérmarrije té tjera sociale dhe té promovojé mallrat e produktet
né tregun lokal e mé gjeré;

v’ té zbatojé rigorozisht rregullimet e legjislacionit té punés.

KREU I
RREGULLA TE PERGJITHSHME TE DISIPLINES SE PUNES

Neni 8
Marrédhéniet e punés

Marrédhéniet e punés sé punonjésve té ndérmarrjeve sociale rregullohen sipas pércaktimeve té
legjislacionit té punés né fuqi.

Neni 9
Parimet e pérgjithshme té etikés

Né kryerjen e detyrave e pérmbushjen e pérgjegjésive, punonjési i ndérmarrjes sociale duhet te
respektojé parimet e gjithépranuara té etikés né puné e vecanérisht:
a) te kryejé detyrat, né pérputhje me kété rregullore dhe kontratén e punés;
b) té kryejé detyrat né ményré té ndershme, paanshme, efikase, duke pasur parasysh vetém
interesin e ndérmarrjes sociale;
c) té jete i sjellshém né marrédhénie me personat ge u shérben, dhe me punonjésit e tjeré
té ndérmarrjes Sociale;
d) té tregojé ndjeshméri ndaj nevojave té vecanta gé mund té kené kolegét apo pérfituesit e
shérbimeve e mallrave té ofruara nga organizata;
e) té shmangé konfliktet e interesave dhe té mos shfrytézojé asnjéheré pozicionin e punés
pér interesin e tij privat.

KREU IV
ADMINISTRIMI FINANCIAR DHE | ASETEVE

Neni 10
Dispozita té pérgjithshme
1. Ndérmarrjet sociale i administrojné burimet financiare dhe asetet mbéshtetur né standardet
kombétare dhe/ose ndérkombétare té kontabilitetit pér organizatat jofitimprurése.

2. Pasqyrat financiare japin informacion né lidhje me situatén financiare dhe fluksin e mjeteve
monetare t€ Ndérmarrjes Sociale, té dobishme pér géllime té pérgjegjésisé dhe vendimarrjes sé
organeve drejtuese té saj.

3. Ndérmarrja sociale ka njé strukturé té vecanté pér administrimin financiar, pér té cilén jané
té pércaktuara garté detyrat dhe kompetencat.

Neni 11

Procedurat e Bankés

Organi vendimmarrés i delegon autoritetin nénshkrues Drejtorit Ekzekutiv. Pér té siguruar
nivelin e duhur té autoritetit dhe pérgjegjésisé duhet t€ mbahen parasysh rregullat e
méposhtme.

a) Té gjitha veprimet financiare duhet té kryhen né pérputhje me rregullat dhe statutin e
Ndérmarrjes sociale dhe ligjin shqiptar;

b) Pér té lehtésuar aktivitetin e saj, Ndérmarrja sociale mund té hapé dhe té pérdoré mé
shumeé se njé llogari bankare;

c) Organi vendimmmarrés i Ndérmarrjes sociale autorizon Drejtorin Ekzekutiv dhe
Financierin té depozitojné firmat e tyre né banké pérkatésisht si firmé e paré dhe e dyté;

d) Té gjitha dokumentet financiare té bankés duhet té jené té firmosura nga Drejtori
Ekzekutiv si firmé e paré dhe nga Financieri si firmé e dyté. Né mungesé té tij, Drejtori
Ekzekutiv autorizon njé drejtues tjetér té firmosé;

e) Té gjitha pagesat shogérohen nga Kérkesé Pagesa dhe i paragiten financierit dy dité
para afatit té kryerjes sé veprimit.

f) Té gjitha pagesat duhet té kené té bashkangjitur dokumentet origjinale. Né mungesé té
tyre, arsyeja duhet té jepet me shkrim nga personi pérkatés.

Neni 12
Regjistrimi i veprimeve financiare

1. Té gjitha veprimet financiare (banka dhe arka) duhet té regjistrohen ¢do dité né librat-ditaré
kontabél té vecanté pér cdo banké, monedhé, arké. Né ditaré té keté té dhéna té garta pér
pérfituesin, shumén, pérshkrimin, ményrén e pageseés e té tjera té dhéna té késaj natyre.

2. Kémbimi i parave duhet té béhet né banké dhe né raste té vecanta né zyrat e kémbimit
valutor, qé kane licencé.

3. Paradhénia jepet né njé limit té caktuar deri né 10.000 Leké (ose shuma e barabarté né valuté
té huaj). Té gjitha veprimet e paradhénies duhet té béhen né njé ditar té vecanté dhe té detajuar.

4. Personeli, kur merr paradhénie pér udhétime, blerje etj., duhet ta shlyejé até brenda njé jave
pasi ka mbaruar aktiviteti.

5. Financieri duhet té sigurojé dhe t¢ mirémbajé dokumentacionin pér té gjitha pagesat gé
béhen.

6. Kasaforta duhet té mbahet né njé vend té sigurt dhe praktik.
7. Gjendja e parave né arké duhet té jeté sa mé e vogél qé té jeté e mundur.

Neni 13
Procedurat e inventarit fizik

1. Ndérmarrja sociale mban regjistrin e aseteve fikse.

2. Regjistri duhet té pérmbajé detaje pér emértimin e asetit, datén e blerjes, ¢gmimin, kopjen e
faturés, amortizimin vjetor dhe té€ akumuluar, normén e amortizimit, vendndodhjen e té tjera té
dhéna si kéto.

3. Cdo blerje me vleré mbi 15.000 Leké dhe jetégjatési mbi njé vit, klasifikohet si aset fiks.

4. Normat e amortizimit pércaktohen né varési té jetégjatésisé sé asetit, ligjit, etj.

Neni 14
Regjistri i aseteve

1. Regjistri i aseteve mbahet né dosje té vecanté dhe ruhet né njé vend té sigurté.
2. Té gjitha asetet jané proné e ndérmarrjes sociale dhe duhet té sigurohen.

Neni 15
Inventari fizik

1. Inventari fizik i té gjitha pajisjeve té ndérmarrjes sociale duhet té béhet té paktén njé heré né
vit. Drejtori Ekzekutiv dhe Financieri jané pérgjegjés pér iventarizimin e aseteve té zyrés.

2. Inventari fizik béhet nga njé komision gé miratohet nga Drejtori Ekzekutiv.
3. Pas inventarit fizik verifikohet pérputhja me inventarin kontabél.
Neni 16
Procedurat né rast nxjerrje asetesh jashté pérdorimi ose vjedhje

Nxjerrja e aseteve jashté pérdorimit béhet me komision, gé miratohet nga Drejtori Ekzekutiv
dhe procedura reflektohet né njé procesverbal.

Né rast konstatimi vjedhjeje, duhet té lajmérohet menjéheré policia dhe té béhet njé
procesverbal i firmosur nga Drejtori Ekzekutiv dhe Financieri.

Neni 17
Kriteret e pérzgjedhjes sé bankés

1. Pér té lehtésuar aktivitetin e saj, ndérmarrja sociale mund té hapé dhe té pérdoré mé shumé
se njé llogari bankare.

2. Kriteret e pérzgjedhjes sé bankés jané: kredibiliteti dhe siguria e bankés, komisione bankare
relativisht té uléta pér té gjitha llojet e transaksioneve, rrjeti i saj né Shqipéri e
shuméllojshméria e shérbimeve.

Neni 18
Buxheti

1. Ndérmarrja sociale i siguron té ardhurat nga burime té ndryshme si kuatizacioni vjetor i
antaréve, grante, sponsorizime, donacione dhe té ardhura nga forma té tjera né pérputhje me
legjislacionin shqiptar.

2. Té gjitha fondet pavarésisht nga burimi duhet té kalojné tek Ndérmarrja sociale vetém
pérmes llogarive bankare.

3. Fondet gé sigurohen nga burime té ndryshme duhet té pérdoren vetém pér realizimin e
aktiviteteve/projekteve té ndérmarrjes sociale.

Neni 19
Raportimi Financiar

1. Financieri duhet t€ pregatisé raporte dhe t’i dorézoj sipas legjislacionit né fuqgi né
institucionet e méposhtme:

e Zyrén rajonale té tatim/taksave;

e Zyrén Rajonale té& Punésimit;

e Institutin e Sigurimeve Shogérore/Institutin e Sigurimeve té Kujdesit Shéndetésor.

2. Financieri prodhon raporte financiare pér:
e Drejtorin Ekzekutiv;
e Organet vendimmarrése;
e Auditin e jashtém;
e Donatorét.

Neni 20
Auditimi i Ndérmarrja sociale

Ndérmarrja sociale duhet t’1 nénshtrohet njé kontrolli t€ jashtém pér ¢do vit financiar. Auditimi
i jashtém béhet né bazé té legjislacionit shqiptar.

KREU V
DISPOZITA TE FUNDIT

Neni 21
Marrja e masave

Organet drejtuese marrin masa konkrete pér zbatimin e rregullores TIP té funksionimit té
ndérmarrjeve sociale.

